
Ein harweinydd newydd

Cafodd Cadeirydd ac is-Gadeirydd newydd eu
hethol yng Nghyfarfod Blynyddol CYD yn
Aberystwyth yn ddiweddar.

Cadeirydd Cenedlaethol newydd CYD yw Shirley
Williams o Groesor ger Penrhyndeudraeth ac mae
Neil Baker, gwr busnes o Lannon ger Llanelli, yn is-
Gadeirydd. Daw Shirley o gartref di-Gymraeg yn Sir
Faesyfed yn wreiddiol. Mae hi'n gweithio bellach fel
tiwtor Cymraeg i Oedolion yng Ngwynedd.

RHAN O ANERCHIAD CADEIRYDD
NEWYDD CYD

Ar drothwy penblwydd CYD yn ddeg oed rhaid cofio
bod gynnon ni rywbeth i'w ddathlu. Mae gynnon ni
fudiad sy wedi ennill ei blwyf ymysg prif fudiadau
Cymru fel y Mudiad sy'n adfer yr iaith Gymraeg,
drwy ddod & Chymry Cymraeg a dysgwyr ynghyd
drwy gyfrwng y Gymracg,

Tasg enfawr ydyw a dim ond ar y cyd 4 mudiadau eraill y
llwyddwn ni. Efallai bod gan fudiad fel Menter Cwm
Gwendraeth fwy o gyfle i Iwyddo ar ei ben ei hun gan ei fod yn
canolbwyntio ar un ardal. Ond yn genedlaethol all neb
gyflawni hyn ond wrth gyd-weithio. Rhaid i ni fod yn sicr o le
dan ni'n ffitio i mewn fel petai - lle mae ein cyfraniad ni yn
mynd i ddwyn y firwyth gorau.

Mae mwy a mwy o bobl yn troi at ddysgu'r Gymraeg. Nid yn
unig y mewnfudwyr ond y Cymry di-Gymraeg hefyd. Pam?
gwaith...plant yn ysgol... Fydd y Ddeddf Iaith yn gymorth i
gynyddu'r rhif? Gobeithio y bydd hi.

Pa lefel bynnag mae'r dysgwyr yn ei gyrraedd mae angen
CYFATHREBU y tu allan it dosbarth. Dyna bwrpas dysgu

iaith, a dyma lle mae CYD yn cyfrannu.

Ar lefel leol mae 'na 64 o ganghennau CYD (ond dim hanner
digon) yn cyfarfod yn rheolaidd iawn. Diolch amdanynt.
Dyma'r cyfle i DDEFNYDDIO iaith y dosbarth, i gwrdd &
Cymry naturiol hawddgar (rhywun ar wahan it tiwtor yn
pwyntio bys a gweiddi 'eto' 'eto’).

A dyma lle arall lle mae CYD yn cyfrannu. Nid wrth drefnu
cyrsiau wythnosol ond cyrsiau penwythnosol mewn amryw o
bynciau a diddordebau, a chreu cyfle i ddysgwyr ddefnydio'r
iaith maen nhw wedi chwysu yn ei dysgu hi. Er mwyn
cyfoethogi'r profiad mae angen cwmniaeth Gymry Cymraeg ar y
cyrsiau hyn.

Rhaid dringo’r mynydd efo'r hyder bod gynnon ni ran allweddol
yn y broses o adfer yr iaith Gymraeg drwy ddod & dysgwyr a
Chymry Cymraeg at ei gilydd. Ary cyd, rhaid cyd-weithio er
mwyn cyd-fyw yn hapus. Wedyn mi wnawn ni sicrhau y bydd
penblwydd CYD yn ddeg oed yn benblwydd hapus iawn.



CYD

Llywyddion Anrhydeddus
Dan Lynn James
Yr Athro Bobi Jones

Cadeirydd: Shirley Williams

Is-gadeirydd: Neil Baker

Trysorydd: Arthur Burt

Cadeirydd y Pwyllgor Cyllid: Emrys Wynn Jones
Ysgrifennydd Cofnodion: Lona Davies

Cyfarwyddwr:

Sion Meredith, Adran y Gymraeg, Prifysgol Cymru,
Aberystwyth, Heol y Brenin, Aberystwyth,

Dyfed SY23 2AX

Ffon: (0970) 622143. Ffacs: (0970) 611446

Swyddog Cyswllt De-Orllewin Cymru

Andrea Jones, Agenda, Clos y Castell, Phoenix Way,
Llansamlet, Abertawe, Gorllewin Morgannwg

Ffon: (0792) 470470. Ffacs: (0792) 790586

Noddir y ddwy swydd uchod gan y Swyddfa Gymreig.
Mae CYD yn elusen gofrestredig (rhif 518371).

Golygydd Cadwyn CYD
Fran Disbury, "Noddfa', Terrace Row, Tre Taliesin,
Machynlleth, Powys SY20 8JL, Ffon: (0970) 832214

Liythyrau

Annwyl Olygydd

Fe wnaeth y dosbarth Cymraeg yma yn Bolton fwynhau
llenwi'r croesair yn fawr iawn. 'Roeddent eisiau cystadlu
felly amgaeaf dri fel enghraifft o'u gwaith oll.

Os oes gennych syniadau ynglyn 4 chroeseiriau i
ddysgwyr byddwn yn barod i brynu rhai.

Cofion cynnes atoch
T Glyn Jones
BOLTON

Os ydy eich dosbarth Cymraeg chi eisiau rhoi cynnig ar
croesair gwahanol, edrychwch ar dudalen 4, lle gwelwch
chi un @ rhai cliwiau dirgel. (Gol.)

Stondin Sgwrsio

Yn y rhifyn hwn mae cymysgedd gyflawn o bethau:
anerchiad a ffoto ein cadeirydd newydd a welsoch chi ar
y clawr, adroddiad a lluniau o Wyl Haf Genedlaethol
CYD ac adolygiad o dri llyfr.

'‘Ryn ni'n methy cynnwys llawer o newyddion y
canghennau y tro hwn. Ydy pob un o'r chwech deg
ohonoch chi'n rhy swil i ddweud wrthom ni beth sy'n
mynd ymlaen?! Nag ydych, 'rwyn siwr, felly
ysgrifennwch bopeth i lawr. Wedyn, rhowch yr ysgrif a
ffoto o'ch hun(ain) mewn amlen frown blaen a
danfonwch atom ni. Byddwch wedi gwneud hen
Olygydd truenus yn wraig hapus iawn.

Os ydych chi'n cyfrannu newyddion ac erthyglau'n aml,
mac'n bosib i chi fod yn enwog a chael llysenw cofiadwy
fel Nigel Barfog (i'w weld ar d.7). Mae ¢ wedi
ysgrifennu erthygl ynglyn & beth ddylech chi ei wneud
pan 'rydych am brynu cyfrifiadur. Yn'y rhifyn nesaf bydd
¢'n esbonio sut i baratoi cysylltiad &'t rhwydwaith, naill ai
JANET neu BlTnet, Internet ac ati. Wedyn daw
hyfforddiant mewn danfon negesau E-mail a thanysgrifio
i Welsh-L, fforwm byd y cyfrifiaduron ar gyfer trafodion
ynglyn 4 Chymraeg yn y Gymraeg. Hefyd mae pawb ar
Welsh-L yn cynnig help enfawr i ddysgwyr - CYD ar
gyfrifiadur, bendigedig! Peidiwch 4 phoeni am ddeall
technoleg newydd. Yn syth ar 8l darllen geiriau doeth
Nigel Barfog bydd popeth yn glir fel grisial. Enjoiwch!

Help!!
Annwyl Olygydd

Bues i'n dysgu'r Gymraeg trwy ddarllen llyfrau ar gyfer
dysgwyr, ac wedyn trwy ddarllen llyfrau Cymracg go
iawn. Er fy mod i wedi cyrraedd safon siarad a darllen
sydd bron yn foddhaol erbyn hyn, dim ond gafael
elfennol ar yr iaith sydd gennyf. 'Dw i am ddysgu
ymhellach o ddifri ond, a dweud y gwir, 'dw i wedi
cyrraedd cul de sac. Un broblem yw nad oes gennyf
ddigon o arian i dalu am gwrs. Problem arall yw nad oes
cwrs yn hollol addas i mi. 'Dw i am ddysgu pwyntiau
gramadeg, icithyddol a thafodiaethol penodol ynglyn '
Gymraeg, hyd nes y gallaf ysgrifennu'n gywir. Dw i
am ddysgu hefyd am lenyddiaeth/diwylliant Gymraeg yn
gyfiredinol. Yn fyr, 'dw i am gael yr addysg Gymraeg
‘rwyf wedi methu ei gael hyd yn hyn. ‘Rown i'n
gobeithio, felly, y byddai rhywun yn fodlon fy helpu
gyda'r pethau hyn. Efallai y byddai rhywun yn fodlon
gohebu 4 mi. Efallai y gallech chi fy helpu?

Yn gywir
Peter Davies, 21 Stryd Clare
Glanyrafon, CAERDYDD CF1 8SD






